
Koristeci se arhivskom gradom i periodikom u svojstvu primarnih
izvora, polazisna intencija rada jest temeljem novih saznanja reinter-
pretirati narav odnosa bosanskohercegovacke muslimanske elite u Ne-
zavisnoj DrZavi Hrvatskoj, spram polozaja Roma-muslimana unutar
NDH, rasvijetljavajuci pri tome ulogu Adem-age Mesica i DZafer bega
Kulenovica. Bugojanskom rezolucijom nastoji se ponuditi cjelovitiji
uvid u poziciju muslimanskog romskog stanovnistva i djelovanja ta-
dasnjih organa vlasti NDH. Inicijalno se prilaZe sazeti presjek dosadas-
njih relevantnih radova na temu muslimanskih rezolucija ¢ime se na-
stoji kontekstualizirati etiologija njihove pojave u vremenu nastanka.

Kljucne rijeci: muslimanske rezolucije, Zenica, Bugojno, Adem-aga Mesic¢

Prvi zapazen tekst na temu rezolucija nastaje 1955. godine,
a objavljen je u emigrantskom casopisu Bosanski pogledi-
glasilu mlade muslimanske emigracije okupljene oko Adila
Zulfikarp$i¢a.! Dr. Muhamed Hadzijahi¢ u svojem radu iz
1974. godine (SFR]), istice kako tadasnja drustvena znanost
nije posvetila dovoljnu paznju fenomenu nastanka musliman-
skih rezolucija iz 1941. godine.> U suvremenoj historiografiji,
Muslimanske rezolucije (1941. — 1942.) predstavljaju izrazito
magneti¢nu temu, kojoj je kompilaciju tekstova posvetio i dr.
Enes Kari¢ u svojem radu Muslimanske rezolucije u novijim
tematizacijama. Taj se rad moze smatrati kvalitetnom osnovom
za daljnje proucavanje muslimanskih rezolucija, s obzirom da

1 Bosanski pogledi: ¢asopis za kulturno socijalne probleme. (God. 01,
1955. Br. 1), Dokumenti iz najskorije proslosti Bosne i Hercegovine: Saraje-
vska rezolucija od oktobra 1941. Rezolucija muslimana grada Mostara 1941.
godine. Rezolucija gradjana Banjaluke od 12. novembra 1941. godine.

2 Muhamed Hadzijahi¢, Muslimanske rezolucije iz 1941. godine, U:
Glasnik VIS-a, 37/1974, br. 1-2.

su u radu ponudena najcjelovitija tumacen-
ja.? Tekstovi muslimanskih rezolucija prozeti
su islamskim nacelima, §to predstavlja kl-
juéno polaziste razumijevanja postupaka i
implikacija tadasnje tradicionalne bosans-
kohercegovacke muslimanske elite. U rezo-
lucijama se nastoji ukazati pozornost na ubi-
janje muslimana uslijed ustanka na teritoriju
NDH. Tako se u Sarajevskoj rezoluciji navodi
da “..u akcijama koje poduzimaju komunisti
i pobunjeni pravoslavni Srbi stradaju u na-
jvecoj veéini samo muslimani...”* Potpisnici
Mostarske rezolucije o$tro osuduju “ubistva
i progone muslimana pod izlikom srpstva,
komunizma, gajretovstine, sokolstva, jeneze,
jerezastva itd”.> Zloupotreba fesa od strane
“divljih ustasa” prilikom likvidacije pravo-
slavnih, pojava je kojoj se takoder posvecuje
paznja u rezolucijama. Konkretno, o tome
govori Sarajevska, Prijedorska i Banjalucka
rezolucija.®

Srpski povjesnic¢ar Branko Petranovi¢, u
svojem je djelu Istorija Jugoslavije naveo po-
jedina razmatranja na tu temu. Petranovi¢
Muslimanske rezolucije ne smatra izrazom
antifasizma, ve¢ ih promatra u kontekstu
opredijeljenosti bosanskohercegovacke mus-
limanske elite ka izgradnji vjerske snoslji-
vosti, zbog bojazni da ¢e posljedice ratnih
stradanja u najvecoj mjeri podnijeti bosans-
kohercegovacki muslimani. Iako, osudivsi
pojedine postupke hrvatske vlasti, bosans-

kohercegovacki muslimani nisu prekidali
odnos sa NDH, zakljuc¢uje Petranovi¢.”
Vazna sastavnica rezolucija jest apel
vlastima Nezavisne Drzave Hrvatske o us-
postavi reda i sigurnosti u drzavi. Drzavni
poredak Nezavisne Drzave Hrvatske ned-
vojbeno je manifestirao neefikasnost u tom
pogledu, obzirom da je od prvog dana pos-
tanka, pa do okoncanja II. svjetskog rata,
teritorij NDH bivao stalno ratno cvoriste.
Drzavni poredak potkopavali su pretendenti
za uspostavu vlasti i drustvenu revoluciju,
ali i saveznici NDH.* Muslimanske rezolu-
cije nastajale su u razdoblju od 1941. i 1942.
godine, u vremenu dok ustani¢ke snage vrse
nasilje i teror nad muslimanskim i katolickim
stanovni$tvom. Cinjenica je, da su 1943. go-
dine u isto¢noj Bosni uslijed oruzanog djelo-
vanja ¢etnika pocinjeni masovni zlo¢ini nad
bosanskohercegovackim muslimanima, dok
se preostalo stanovnistvo povuklo iz dijelova
u kojima je vojnu vlast preuzela Narod-
nooslobodilacka vojska, $to je rezultiralo
priljevom izbjeglica. U svibnju 1943. godine
Ministarstvo zdravstva i urudzbe uputilo je
tada$njem ministru za postradale krajeve, dr.
Mehmedu Alajbegovi¢u izvjestaj u kojem se
nalazio podatak o broju izbjeglica, uglavnom
muslimana, a broj izbjeglih dosegnuo je ¢ak
320.000. Alajbegovi¢ je Nijemace i Talijane
oznacio “glavnim akterima katastrofe” koji
su, potpirujuci nacionalne i vjerske tenzije

3 Nasuprot zlu: Muslimanske rezolucije iz 1941. Zajednicka izjava iz 2015., Priredili Enes Kari¢ i Mustafa

Spahi¢, El - Kalem, Sarajevo, 2019, str. 39-64.

4 Arhiv Bosnjacki institut Sarajevo, Fond Zbrika Drugi svjetski rat-3/VIII-2

5 Ibid.

6 U tekstu rezolucije nastale u Prijedoru navodi se “U obliznjoj ispostavi Kozarcu divlje ustase kojima se

sada ne moze uhvatiti traga s naperenim puskama sile muslimane da sjekirama ubijaju seljake gr¢ko-isto¢ne vjere,
a poslije se to prikazuje kao neko likvidiranje starih ra¢una izmedu muslimana i tih seljaka. Znanjem tog logora
divlje ustase nose fesove te se stvara zabuna da sve zlo vr$e muslimani “ Banjalucka rezolucija govori o tome da
su usta$e prilikom sukoba sa pravoslavnim koristili muslimanska imena, govore¢i “Udri Mujo drzi Huso, ne daj
tamo Meho!”. Pogledati: Ibid.

7  Branko Petranovi¢, Istorija Jugoslavije knjiga II, Nolit, Beograd, 1988, str. 46.

8  Cetnic¢ke snage i Italijani imali su snaznu saradnju, a ta je saradnja bila posebno izraZena u isto¢noj Her-
cegovini. Pored saradnje na vojnom terenu, Cetnici i Italijani obiljezavali su vjerske praznike, a vode ¢etnickih
postrojbi boravile se u Splitu na konferencijama, koje su organizirali Italijani. Pogledati: Historijski muzej Sarajevo
(HMS), Ustaska nadzorna sluzba (UNS), br. dokumenta 755, kut. 4, HMS, UNS, br. dokumenta 768, kut. 4.

izmedu cetnika i ustasa, radili na kona¢nom
cilju koji se ogledao u podjeli stanovnistva
NDH na nacionalne i vjerske blokove. Os-
tvarivanjem tog cilja, navodi Alajbegovic,
Nijjemcima i Talijanima bila bi ukazana
mogu¢nost lakse kontrole, odnosno eksp-
loatacije odredenih podru¢ja u vidu ljudstva
i materijalnih dobara.’

Muslimanske rezolucije iz 1942. godine
nastojale su zastiti muslimansku romsku
populaciju unutar NDH. Prva rezolucija
usmjerena ka ovom pitanju nastala je u Ze-
nici 26. maja 1942. godine. Sadrzajno iden-
ti¢na rezolucija objavljena je i u Bugojnu 5.
juna 1942. godine. Prije no $to se prijede na
sadrzaj rezolucija, ukazat ¢e se na zakonske
odredbe o rasnoj pripadnosti unutar NDH,
ali i na poduhvate bosanskohercegovackih
muslimana koji su prethodili donosenju
rezolucija. Romska populacija obuhvacena
je clanom 4. gdje je istaknuto da se Romom
smatra osoba: “koja potjece od dvaju ili vise
predaka drugog koljena koji su Cigani po
rasi “'® U razdoblju 1941. godine pripadnici
romske populacije jesu stradali “u nekim
od ustaskih pokolja na terenu, ali masovnih,
sistematskih hapsenja i odvodenja u logore
nije bilo sve do prolje¢a 1942. godine”."!

Muslimani Te$nja, a zatim i sarajevska
Carsija svojim su se djelovanjem zalozili za

muslimansku romsku populaciju nastoje¢i
unaprijediti njihov polozaj. Tim je povodom
bosanskohercegovacka muslimanska elita
u sklopu Ministarstva unutrasnjih poslova
NDH formirala komisiju ¢iji su ¢lanovi bili
Dervi§ M. Kokrut, Hamdija Kresevljakovi¢,
Mehmed Handzi¢, Muhamed Kantardzi¢ i
Muhamed Hadzijahi¢. Komisija je kroz svoje
djelovanje nastojala izjednaciti status bosans-
kohercegovackih muslimana i Roma, uzima-
ju¢i Islam kao polazisnu referencu. Kako
bi ponudila $to uvjerljiviju argumentaciju,
komisija je sacinila elaborat pozivajudi se na
prethodne studije koje su tretirale pitanje
romskog stanovni$tva na podruc¢ju NDH.
Zaklju¢ak komisije o¢itovao se u izjavi prema
kojoj se Romi — muslimani razlikuju od (pre)
ostalih Roma. Sukladno tome, Ministarstvo
unutrasnjih poslova NDH 30.08.1941., doni-
jelo je odluku prema kojoj se progon bijelih
cigana zabranjuje.” Ipak, tijekom 1942. go-
dine muslimanska romska populacija bila je
u teskom statusnom polozaju, $to je rezulti-
ralo njihovom stradanju.”

Doglavnik Adem-aga Mesi¢ zauzeo se za
za$titu Roma muslimana, $to je vidljivo iz do-
kumenta MUP NDH, koji navodi Mesic¢evu
predstavku (molbu), koju istoimeno mini-
starstvo uvazava. Slijedom toga, navodi se,
da se na Rome kao bijele cigane (muslimane)

9 HDA, RSUP SRH, SDS, Dosje Mehmeda Alajbegovica.

10  Hrvoje Matkovi¢, Povijest Nezavisne Drzave Hrvatske drugo dopunjeno izdanje, Naklada Pavic¢i¢, Za-
greb, 2002, str. 289. Zakonska odredba o rasnoj pripadnosti nikada nije usvojena u formi zakona. Jedina odredba
unutar NDH, koja je usvojena u formi zakona jeste zakon kojim su ponisteni svi akti od 1918. godine, pa do
nastanka NDH 10. aprila 1941. godine. Zakonska odredba o rasnoj pripadnosti nastaje pod pritiskom i teskim
medunarodnim okolnostima, prije svega njemackog pritiska i italijanskih pretenzija. Pogledati: Tomislav Jonji¢,
Hrvatska vanjska politika 1939. — 1942., Libar, Zagreb, 2000, str. 442. Tomislav Jonji¢, Nevenko Bartulin fabricates
and manipulates once again, u; Zbornik Jankovi¢, br. 5-6 (2021), str. 368 — 370.

11 Narcisa Lengel Krizman, Prilog proucavanju terora u tzv. NDH: Sudbina Roma 1941-1945. u: CSP 18
(1),29—42

12 Muhamed Dzemaludinovi¢, Jedno svjedocanstvo nase humanosti iz ratnih dana, Takvim, 1971. O djelo-
vanju ove komisije pisala je i Emily Greble. ona smatra da je muslimanske elita kroz odbranu Roma, branila svoju
poziciju i status. Njena je ocjena, da u drzavi gdje je rasa znatno utjecala na svakodnevni zivot, bosanskohercego-
vacki muslimani nisu mogli dopustiti da jedna muslimanska skupina bude izloZena progonu, jer bi u konac¢nici i
oni mogli iskusiti identi¢nu sudbinu. Pogledati: Emily Greble, Sarajevo 1941 - 1945,

University press, Sarajevo, str. 103 — 104.

13 Hrvoje Matkovi¢, Povijest NDH, str. 186. Na teritoriju NDH romska populacija brojala je 40.000 pripad-
nika. Pogledati: Fikreta Jeli¢ Buti¢, Ustase i NDH, Liber/Skolska knjiga Zagreb, Zagreb, 1978, str. 182.

ne smiju primjenjivati nikakve restriktivne
mjere, te da su bijeli cigani pripadnici Islama,
stoga ih se prema odredbi poglavnika ima
smatrati arijevcima.'

Romska etnicka grupa, kao $to je ranije
u tekstu spomenuto, iskusila je znacajne de-
mografske gubitke tijekom II. svjetskog rata,
a nastojanja navedene grupe iz 1941. godine
u sklopu komisije MUP-a NDH imale su
polovican uspjeh. Adem-aga Mes$i¢ u svojem
iskazu datom 27. maja 1945. godine navodi
kako je tadasnju poziciju doglavnika koristio
i u svrhu zastite onih, koji nisu pripadali hr-
vatskom narodu. Tako Mesi¢ navodi primjer
logornika Ivice Torti¢a i stozernika Gutica,
koji su kritizirali njegov angazman u pogledu
zastite drugih skupina. Stozernik Guti¢ je
zbog takvog Adem-aginog djelovanja, an-
gazirao i dva satnika da pokrenu istragu pro-
tiv njega."”

Rezolucije iz 1942. godine, koje su nastale
u Zenici i Bugojnu predstavljaju pokusaj pon-
ovnog alarmiranja vlasti NDH i ukazivanja
pozornosti na status Roma - muslimana, a
povod nastanku rezolucija bilo je odvodenja
Roma muslimana u logor. Zenicka rezolu-
cija donesena je 26. maja 1942. godine, dok
je Bugojanska rezolucija donesena 5. juna
1942. godine. Sadrzaj Bugojanske rezolucije
prilozit ¢e se u tekstu ispod. Distinkcija u po-
gledu sadrzaja rezolucije ogleda se u mjestu
nastanka, datumu i potpisnicima.

“Bugojanski muslimani odrzali su sastanak
povodom upudivanja u sabirne logore musli-
mana tako zvani Cigana iz Travnika i povo-
dom glasina, da (e se isto tako postupati i sa
ostalim muslimanima tako zvanim Ciganima
Herceg Bosne pa su nakon svestranog prouca-
vanja ovog, za Islamsku zajednicu vrlo vaznog
pitanja, konstatovali sljedece:

Sveta, UzviSena i zakonom priznata vjera
Islam ne poznaje podjelu ljudi po rasi i klasi.

Jedino priznaje razlikovanje, po uljudbi i po-
jedinacnoj vrijednosti, posto su najpribraniji i
najplemenitiji kod Bog dz.5. samo oni, koji se
najtacnije drze propisa vjere.

Muslimani t. zvani Cigani jesu sastavni dio
muslimanskog elementa u Herceg — Bosni. Oni
se ni po cemu ne razlikuju od ostalih musli-
mana. Radjaju se i umiru kao muslimani,
vode se u istim maticnim knjigama, izvrsavaju
sve obrede Islama, Zene se i udaju sa ostalim
muslimanima i muslimani ih nikada nijesu
ni smatrali, da su sto drugo nego muslimani
kao i ostali. Uvijek su sa ostalim musliman-
ima i jednako izvrsavali i vjerske i drzavljan-
ske duznosti, a uZivali su i ista prava kao i svi
muslimani u svim vremenima svoje proslosti i
sadasnjosti. Svi muslimani bez razlike ih i sada
kao i uvijek smatraju dijelom svog vlastitog i
zajednickog tijela, te najenergicnije i najZesce
osudjuju svako izdvajanje i razlikovanje ovih
muslimana od ostalih. Svi muslimani hoce i
jednodusno traze, da ovi muslimani imaju isti
polozaj i sudbinu kao i svi ostali muslimani
Herceg — Bosne.

Pod pojmom Ciganin imade se razum-
jeti samo necivilizovani nomad/skitnica, koji
nema stalnog nastana, niti odredjene uljudbe,
nego se skita od mjesta do mjesta, provodi
i lupeski Zivot i za koga ne postoje nikakve
drzavne i druge granice.

Postoji odredba Ministarstva unutarnjih
poslova od 30.VIII.1941 broj: 32.661/41, koja
odredjuje, da se u tako. zv Bijele Cigane mus-
limane nema dirati, jer se isti imadu smatrati
Arijevcima. Stoga se na iste ne smiju primjen-
jivati nikakve mjere vec odredjene, ili koje Ce se
ubuducée odrediti protiv Cigana.

Priepis ove odredbe se prilaze.

Radi toga su Bugojanski muslimani
odlucili, da ove svoje zakljucke i konstatacije
upute svojim najvisim vjerskim vlastima, od
kojih mole i traZe sljedece.

14  Arhiv GHB (AGHB), Fond Ulema medzlis, UM - 1 - 1844/1942. O biografiji Adem-age Mesica pogledati:

Tko je tko u NDH, Minevra, Zagreb, 1997, str. 265 -266.

15 Vladimir Dedijer, Antnun Mileti¢, Genocid nad Muslimanima, Svjetlost, Sarajevo, str. 551 - 555.

PROSLOST | GRACANICKI GLASNIK 55/XXVIII



Muslimanske rezolucije: osvrt na Zenicku i Bugojansku rezoluciju (1941.-1942.)

103

Da se najZurnije ucini sve potrebno, da
mjerodavni faktori pozovu sve upravne
vlasti, da se odredba Ministarstva unutarnjih
poslova od 30-VIII-1941 br. 32. 661/41 strogo
respektuje i da se ovaj dio naseg muslimanskog
elementa kao i svi muslimani, koji imaju svoja
stalna boravista i zanimanja zastite.

Da se najZurnije zatrazi, da se svi oni, koji
su vec odvedeni u sabirne logore povrate svo-
jim kuéama i nasoj muslimanskoj zajednici.

Da se zatrazi od mjerodavnih faktora, da
se one vlasti i organi, koji rade protivno Min.
odredbi od 30.VIII. 1941 br. 32. 661/41 pozovu
na odgovornost i privedu zasluZenoj kazni.

U BUGOJNU, dne 5. lipnja 1942. godine.

Za Muslimane kotara Bugojanskog.®

U dokumentu od 13. 6. 1942. godine, koji
potpisuje zastupnik Reis — ul - uleme Sa-
lih Safvet Basi¢, ukazuje se na intervenciju
dr. Dzafera Kulenovica (29. 5. 1942) povo-
dom sluc¢aja odvodenja Roma iz Travnika u
logor. Odgovor koji je uslijedio iz njegovog
kabineta, otkriva da su u logor odvedeni
i muslimani, koji nisu bili Romi, a slucaj
je rijeSen tako $to su svi pusteni.'” U nizu
sli¢nih intervencija, navodi se i slu¢aj Roma
s podrucja Maglaja, to¢nije njih 55 koji su
dana 28. 5. 1942. godine odvedeni u logor
Jasenovac, ali angazmanom dr. Kulenovica
naposljetku-spaseni.'”® Proglas svim pod-
ru¢nim Kotarskim vakufsko - mearifskim
povjerenstvima i dZematskim imamima, koji
je upucen od strane Islamske zajednice, pot-
vrduje angazman dr. Kulenovi¢a u pogledu
ovog pitanja. Kroz proglas imamima daje se
instrukcija da se u sluc¢aju odvodenja Roma
muslimana u logore, odmah reagira i zatrazi
njihovo pustanje.”’

“U S$losersko - abadzijskom ozralju stal-
jinisticke ere jugo - komunistickog sudovan-
ja”®, Adem-aga Mesi¢ okicen je svakojakim
inkriminacijama, pa tako i optuzbom za stra-
danje Roma u NDH. Mujo Aliki¢ je u iskazu
iz 20.06.1945. godine Komisiji za utvrdivanje
ratnih zlocina kazao da je jedne prilike sreo
doglavnika Mesi¢a u Zagrebu, na ulici, pri-
likom cega mu je Mesi¢ u neformalnom
razgovoru kazao: “pa zar vas cigana i éifuta
ima jos u Zagrebu”.?' Opravdano je postaviti
pitanje, ukoliko je Adem-aga Mesi¢ bio os-
vjedoceni neprijatelj i (ne)izravni egzekutor
romske populacije, kako su Mujo Aliki¢ i
njegov prijatelj Huso Masi¢, docekali 1945.
godinu, odnosno mogu¢nost davanja iskaza
novim vlastima? Nije li ih doglavnik Mesi¢
mogao na licu mjesta vansudski likvidirati
ili narediti drugim organima vlasti da to
ucine. Etabliranje nove elite (unutar bosans-
kohercegovackih muslimana) zahtijevalo
je radikalno obezvrijedivanje stare elite,
stoga suvremeni trenutak zahtijeva revalori-
zaciju brojnih politickih biografija i njihovih
odjeka u kontekstu bosanskohercegovackih
muslimana.

SUMMARY
MUSLIM RESOLUTIONS: A REVIEW
OF THE ZENICA AND BUGOJNO
RESOLUTIONS (1941 - 1942)

Using archival materials and periodicals as primary
sources, the starting point and intention of this pa-
per is to reinterpret the nature of the relationship
- based on new insights - between the Bosnian Mu-
slim elites in the Independent State of Croatia, con-
cerning the position of the Roma - Muslims within
the Independent State of Croatia, also shedding light
on the role of Ademaga Mesi¢ and beg Kulenovic.
The Bugojno resolution tries to offer a more com-
plete insight when it comes to the position of the
Muslim Roma population, and the actions of the In-
dependent State of Croatia authorities at that time.
Initially, a condensed section listing relevant works
on the topics of Muslim resolution is brought forth,
which attempts to contextualize the etiology of their
appearance in time and their origin.




